Fundafrágreiðing 

Felags foreldrafundur í 9.fl. mikukvøldið 23.aug. 2023

Vælkomin
Skráin fyri fundin
Foreldrini kannaðu, um broytingar skuldu gerast í listanum við nøvnum, adr. tlf.nr. og teldupostadr. 

Alment um flokkin:
Gjøgnumgongd av kalendaranum. 
Kalendarin er vegleiðandi – broytingar kunnu koma fyri. ma. verður verkætlanin helst flutt eina viku, tí at hondbóltur verður í Týsklandi samstundis.
Hugnakvøld og námsferðin eru ikki sett á kalendaran enn.

Verkætlan:
Verkætlanin liggur í januar 2024. Tað eru ymisk dato ásett í flokskalendaranum í trá við hetta. Ma. nær høvuðsevnið skal veljast, og nær spurdómarnir eru endaligir. Verkætlanin liggur um somu tíð, sum HM í hondbólti, ið manslandsliðið skal luttaka í. Tí kunnu broytingar – sum sagt - koma, vegna tað, at fleiri næmingar eru burturstaddir hesum viðvíkjani. Verkætlanin er fyrsta próvtøka, ið næmingarnir fara upp í. Sjálv tilgongdin og útinnanin verður eins og í 8 fl. Nærri kunning kemur so hvørt, vit nærkast. 

Námsferð:
Ætlanin er at fara námsferð í marts/apríl. Farið verður við Norrønu til Íslands. Hetta er bíligasta loysnin, ið kostar áleið 3.500 kr. Skúlin er í ferð við at kanna endaligan prís og dato. 
Tá hetta er liðugt kannað, verður eitt kunningarskriv lagt út til foreldrini. Í hesum sambandi eru nakrar avgerðir, ið skulu takast. Eitt er, hvørt flokkurin skal samla pengar, ella tey gjalda sjálvi, um øll fara við o.s.fr. 

Endaveitsla:
Endaveitslan og alt sum hoyrir til síðsta skúladag er byrjað at fylla og fer óiva framhaldandi at fylla nógv hjá næmingunum.
Lærarar og skúli blanda seg ikki uppí endaveitsluna. Hetta eiga foreldrini saman við børninum. Men hóast tað, so vilja vit koma við góðum ráðum. 
Tað er sera týdningarmikið, at tit sum foreldur tosa saman um rúsdrekka viðvíkjandi endaveitsluni.Tað vísir seg, at um rúsdrekka er innblandað, so verður endaveitslan ikki nakað, sum flokkurin er saman um, men heldur ein veitsla fyri tey fáu, sum fáa loyvi at drekka, og flokkurin fer í tvey ella smærri bólkar. Tað, halda vit, er spell, tá hetta er endin á 9 ár í fólkaskúlanum, og seinastu ferð børnini eru samlað sum flokkur.
Fyri at fyribyrgja at rúsdrekka verður ein partur av endaveitsluni, vil skúlin fegin bjóða høli/skúlan fram til endaveitsluna. Hetta hava vit góðar royndir við, og hevur hetta riggað sera væl, og vóna vit tí, at tit taka av møguleikanum at halda endaveitsluna á skúlanum.

Uppmøting:
Tað er umráðandi, at næmingarnir møta til tíðina.
Er næmingurin burturstaddur, eiga foreldrini at senda kontaktlæraranum boð. 

Váttan um at fara av skúlans øki:
Aftur í ár sleppa næmingarnir oman í Bónus í fríkorterinum, men hetta skal ikki ávirka undirvísingina; tvs. at teir møta aftur til tíðina, og matur og drekka eigur ikki at vera frammi í undirvísingini.
Foreldrini fingu eitt nýtt skjal heim við, har bæði tey og næmingurin skriva undir.

Lærugreinar – Støddfrøði:
Í ár verður lærugreinin støddfrøði tvíbýtt - grundstig og hástig. 
Foreldur og børn tosa saman um, hvat stig passar til teirra, og boða okkum lærarum frá teirra valið, so skjótt sum gjørligt. 
Bæði stigini byggja á námsætlanina, og próvtøkan er tann sama. 
Lærararnir fara at skiftast at undirvísa báðum stigunum, og byrjað verður aftaná starvsvenjingina. 

Foreldraumboð:
Vit takkaðu foreldraumboðnum í 8.fl. fyri gott samstarv:

Foreldraumboð í 8.fl. 
Tórunn (Ronja)
Bjørg (Dagny M.) 
Kristina (Nichala) 
Katrin (Daniel F.) 
Winnie (Birni) 

Vit ynskja foreldraumboðnum í 9.fl. bestu eydnu - við vón um gott samstarv:

Foreldraumboð í 9.fl. 
Birita (Freya) 
Mads (Niels) 
Ata (Ragnar) 
Niels Kári (Brian) 
Johan (Anna C.) 
Signar (Bjarta) 


